
				এই পাতাটির মুদ্রণ সংশোধন করা প্রয়োজন। 
বাংলা সাময়িক সাহিত্য se
ঠাকুরদাস বন্ধই "ন দমন মহানবমী'র সম্পাদক ও একমাত্র স্বত্বাধিকারী হন। এই পত্রিক পাঠে মুরুচির একান্ত অভাব লক্ষিত হয়। ইহার পৃষ্ঠ} গালিগালাজ ও অশ্লীলতা-দোষে পূর্ণ।
৬২। সংবাদ জ্ঞানাঞ্জন। ( সাপ্তাহিক ) ১৫ এপ্রিল ১৮৪৭
ইহা একখানি দ্বিভাষিক (ইংরেজি-বাংলা ) সাপ্তাহিক পত্র। ইহার প্রথম সংখ্যার প্রকাশকাল ৩ বৈশাখ, ১২৫৪ । চৈতন্যচরণ অধিকারী ইহার সম্পাদক ছিলেন। পরবর্তী পৌষ মাসে ‘সংবাদ জ্ঞানাঞ্জনের অস্তিত্ব
লোপ পায় ।
৬৩। হিন্দুধৰ্ম্ম চন্দ্রোদয়। (মাসিক ) মে ১৮৪৭
প্রকাশকাল— বৈশাখ ১২৫৪ । সম্পাদক— বিষ্ণুলভা-সম্পাদক হরিনারায়ণ গোস্বামী । স্থিতিকাল— এক বর্ষ।
৬৪ । সংবাদ কাব্যরত্নাকর। (সাপ্তাহিক ) ১৬ জুন ১৮৪৭
১২৫৪ সালের ৩রা আষাঢ় জ্ঞানদর্পণ যন্ত্র হইতে এই সাপ্তাহিক পত্র প্রকাশিত হয়। ‘সম্বাদ রসরাজ বা “পাষণ্ডপীড়নে’র স্তায় ইহাতে ব্যঙ্গবিদ্রুপই প্রধানতঃ স্থান পাইত। ইহার অভিভাবক ছিলেন— ভারত ভট্টাচার্য। প্রকৃতপক্ষে “জ্ঞানদর্পণ"-সম্পাদক উমাকান্ত ভট্টাচার্য ও ভারত ভট্টাচার্য অভিন্ন ব্যক্তি । o
৬৫। হিন্দুবন্ধু। (মাসিক) আগস্ট ১৮৪৭
১২৫৪ সালের ভাদ্র মাসে এই মাসিকপত্র প্রকাশিত হয় । ‘হিন্দুবন্ধু’তে খ্ৰীষ্টধর্মের বিরুদ্ধে আলোচনাই বেশির ভাগ স্থান পাইত। ইহার সম্পাদক ছিলেন-উমাচরণ ভদ্র ।

				 এই পাতা শেষ সম্পাদিত হয়েছে ১৬:৩০টার সময়, ১০ জুলাই ২০১৮ তারিখে।

